DEKLARASYON FINAL FOWOM SOU AGWO EKOLOJI AK SOUVERENTE ALIMANTE
Potoprens, Samdi 16 Oktob 2021

Nou menm 0ganizasyon tankou: ICKL, KIM, MPP, MPNKP, PAPDA, SOFA, Tét Kole Ti Peyizan
Ayisyen (TK) ak dives lot oganizasyon ki soti nan kat kwen peyi d Ayiti ak plizyé dizén lot ki te
patisipe sou platfom entelijan tankou ZOOM an Ayiti, an Ewop, Amerik Latin, Karayib, Etazini, Afrik,
Ki te reyini 14, 15 ak 16 Oktob nan lokazyon Jounen enteénasyonal fanm riral (15 Oktob) ak jounen
mondyal alimantasyon, nou salye kouraj ak detéminasyon peyizan (fanm kou gason) ki pa sispann
travay pou kenbe dwa grandét peyi a nan zafé lamanjay. Nou pwofite Fowom sou agwo ekoloji ak
souverente alimante sa pou denonse oryantasyon oganizasyon Nasyonzini (ONU) sou sistém
alimante mondyal la nan kad Some ki te reyalize nan Nouyok nan dat 23 septanm 2021 anba
kontwol gwo antrepriz kapitalis agwobiznis ki responsab sitiyasyon grangou ak lamize ki blayi
tout kote sou planét la.

Nou denonse politik piblik nan zafé agrikilti ak lamanjay ak politik ekonomik ki chita sou ekstraktivis,
dappiyanp sou te peyizan ak estrateji vyolans, laperez Leta ayisyen ap aplike nan peyi a depi kék tan, e
ki patisipe nan kraze kapasite pwodiksyon peyi a, kraze agrikilti peyizan familyal agwo ekolojik, detwi
anviwonnman an, mete peyi a sou depandans pwodui alimanté ki soti nan ot peyi, kreye grangou,
chomaj ak ankouraje migrasyon eksten nan enteré miltinasyonal yo, gwo kapitalis ak yon ti gwoup

pwofite nan peyi a.

Nou denonse ak voye jete byen lwen tout vye Dekre malatchonn pouvwa PHTK pran pou fé
dappiyanp sou té peyizan yo pou bay mafya nasyonal ak enténasyonal pou devlope agwobiznis,
eksplwatasyon min metalik yo, zon franch endistriyél ak zon franch touristik pou kontinye pwosesis
eksplwatasyon ak majinalizasyon peyizan yo nan Prevwayans, Savann Dyann, Plenn Maribawo, Térye
Wouj, nan Nodwes, nan Plato Santral, nan Latibonit, nan Ilavach, nan Kot Akaden an, elatriye.

Nou kwe fenomém gang kap vale teren nan peyi a jounen jodi a se yon estrateji politik, yon zouti Ki
nan men boujwa yo, miltinasyonal ak Leta ayisyen pou anpeche rezistans fét kont politik ekonomik yo
ap aplike nan peyi a, epi anpeche mas popileé yo kontinye patisipe nan zafé peyi a. Se pou sa, nou

menm 0ganizasyon Ki siyen deklarasyon an, nou angaje nou pou :

1) Makonnen fos nou, kanpe yon gwo mouvman sosyal ak popilé djanm ki gen jévrin ak defini
estrateji batay pou defann agrikilti peyizan familyal agwo ekolojik la, epi konstwi dwa

granmoun nou nan zafé lamanjay;



2)

3)

4)

5)

6)

7)

8)

9)

Kanpe min pou defann te peyizan yo, dlo, agrikilti peyizan familyal agwo ekolojik la,
anviwonnman peyi a kont eksplwatasyon min metalik yo, zon franch endistriyel, touristik ak
agwo endistriyel;

Kanpe min pou akonpaye epi goumen ansanm ak tout peyizan, tout kominote kap batay kont
dappiyanp kap fét sou té agrikol yo, epi tout menas sou dwa granmoun peyi a nan zafe
lamanjay. Nap kanpe ankwa kont pwojée lanmo sila yo.

Mennen yon gwo kanpay nasyonal fomasyon, sansibilizasyon ak konsyantizasyon sou modeél
agrikilti peyizan familyal agwo ekolojik la ak konsomasyon pwodui lokal la nan tout
dimansyon: manje, rad, konstriksyon lojman, divetisman, mizik, dans ak tout lot eleman lakilti
pep ayisyen;

Travay pou tabli estrateji pwodiksyon, transfomasyon ak komeésyalizasyon pwodui agrikol yo
nan milye riral la nan yon lojik ekonomi sosyal ak solidé epi travay pou reprann kontwol rezo
transpo ak distribisyon yo.

Defann semans lokal ak envestisman ki ka reponn ak pwoblém peyizan yo (fanm tankou gason)
nan zafe agrikilti peyizan familyal agwo ekolojik Ia;

Valorize tout kontribisyon istorik ak aktyél ekonomi familyal peyizan an epi defann
revandikasyon klas eksplwate yo nan batay pou emansipasyon klas popilé yo;

Difize epi fé refleksyon sou gwo zouti batay sa a ki se « Deklarasyon sou dwa peyizan yo ak
tout 10t moun k ap travay nan zon riral yo » Nasyonzini adopte nan finisman lane 2018 apre
plizye dizen lane batay mouvman peyizan yo tankou Via Campesina mennen.

Konstwi yon fwon politik lagoch pou batay pou chavire, dechouke modeél Leta sa ak konstwi
yon Leta ayisyen granmoun ki ka reyalize yon refom agre entegral ak popilé pou nou rive

konstwi dwa grandet majé peyi a nan zafé lamanjay;

10) Mennen batay pou yon politik amenajman teritwa ki mete priyorite sou ransfosman modél

agwo ekoloji a

11) Mete kanpe zouti oganizasyonél, estriktirel ak fé alyans ki nesese pou veye e kwape tout

desizyon kap pran kont popilasyon an an Ayiti ak 10t bo dlo.

12) Konstwi alyans lajman laj, makonnen fos nou ak liy batay ak oryantasyon CLOC' ak Via

Campesina, mouvman sosyal ALBAZ, Jibile Sid Amerik (JSA), Asanble Pép Karayib (APK) ak
tout 10t rezo entenasyonal kap batay kont sistem kapitalis la;

! Kodinasyon Oganizasyon Peyizan nan Amerik Latin lan
2 Alténativ Bolivaryén pou Amerik yo



13) Pran angajman pou goumen san pran souf pou rive tabli politik piblik pou refée anviwonman
peyi a ki devaste apre plis pase 529 lane piyaj kolonyal ak neyokolonyal,

14) Batay kont politik baryé lib ak tout o0t eleman nan politik neyoliberal FMI ak 1ot enstitisyon
enperyalis yo kontwole ap enpoze nan peyi a. Bloke tout pwoje ki nan oryantasyon sa yo;

15) Defann espas jaden agwo ekolojik feminis SOFA ap konstwi nan Savann Dyann pandan nap
batay pou anile Arete malatchonn kote Gouvénman defakto ansyen prezidan Jovnel Moyiz bay
yon swadizan antreprene 8600 ekta té pou fé zon franch pou ekspotasyon;

16) Nou mete priyorite sou kesyon edikasyon kote nou dwe devolpe yon lot sistém edikasyon ki
makonnen ak listwa peyi a, kilti peyi a ak idantite nou;

17) Patisipe nan batay pou transfomasyon peyi a pou nou konstwi yon 1ot sistem ki bay lavi plis
enpotans pase pwofi kapitalis yo.

18) Mete kanpe tout kote nan peyi a estrikti lokal kap batay pou defann agrikilti peyizan familyal
agwo ekolojik la, epi reyalize deba, fowom ak seyans fomasyon pou ranfose kapasite kominote

yo nan batay kont pwojé agwobiznis, eksplwatasyon min ak zon franch endistriyél yo, elatriye.
Aba manje pepe !
Aba depandans alimante !
Aba politik neyoliberal kap simen grangou, mize ak dezespwa !
Aba tout dappiyanp kap fet sou té yo anfave 2, 3 grandon ak antrepriz transnasyonal yo!
Aba tout eksplwatasyon Min metalik yo !
Viv agrikilti peyizan familyal agwo ekolojik !
Viv batay fanm nan milye riral la kap kenbe ekonomi peyizan an!
Viv mobilizasyon peyizan, mobilizasyon popilé pou yon refom agré popile entegral !
Viv dwa granmoun peyi a nan zafe lamanjay!
Viv kontribisyon mouvman peyizan yo nan liberasyon peyi Dayiti nan

wout pou konstriksyon dezyém endepandans la !

